
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒԼԻՍԻ 24-Ի N 1028-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Հայաստանի Հանրապետության բարձր տեխնոլոգիական
արդյունաբերության նախարարություն
	10.12.2025թ․

	
	N 01/09.1/10225-2025

	   Նախագծի վերաբերյալ առաջարկություններ և դիտողություններ չկան:
	Ընդունվել է։

	2․ ՀՀ քաղաքաշինության կոմիտե
	15.12.2025թ.

	
	N 01/18.1/20391-2025

	   Նախագծի վերաբերյալ առաջարկություններ և դիտողություններ չկան։
	Ընդունվել է։

	3. ՀՀ տարածքային կառավարման և ենթակառուցվածքների նախարարություն
	15.12.2025թ.

	
	N ԴԽ/14.2/43048-2025

	   Նախագծի վերաբերյալ դիտողություններ և առաջարկություններ չկան:
	Ընդունվել է։

	[bookmark: _Hlk217462353]4. ՀՀ ֆինանսների նախարարություն
	23.12.2025թ.

	
	N 01/11-1/28781-2025

	   Նախագծի վերաբերյալ դիտողություններ և առաջարկություններ չկան:
	Ընդունվել է։

	5․ ՀՀ արդարադատության նախարարություն
	29․01․2026թ․

	
	N /27.4.2/3471-2026

	«Հայաստանի Հանրապետության կառավարության 2025 թվականի հուլիսի 24-ի N 1028-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունենք։ 
    Միաժամանակ հայտնում ենք, որ նախագծին կից ներկայացված է հավելված, որով սահմանվում են որակավորման վկայականների ձևերը (Ձև 1 և Ձև 2)։ Այս առումով, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի դրույթները, որոնց համաձայն՝ «Նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին», գտնում ենք, որ եթե Նախագծով նախատեսվում է հաստատել հավելվածով սահմանվող թվով երկու ձևերը, ապա անհրաժեշտ է այդ մասին կատարել համապատասխան նշում։
	Ընդունվել է ի գիտություն։






Ընդունվել է։
Նախագծում տեղ գտած վրիպակներն ուղղվել են։

	6. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	26.02.2026թ.

	
	N 02/12.21/6090-2026

	1. Նախագծի 1-ին կետի 3-րդ ենթակետով նախատեսվում է գործող որոշմամբ հաստատված կարգի 19-րդ կետի 3-րդ ենթակետը շարադրել նոր խմբագրությամբ, համաձայն որի՝ «համայնքային կամ պետական սեփականություն հանդիսացող հողամասերի տրամադրման, ինչպես նաև սահմանված կարգով կադաստրային քարտեզի ուղղման ժամանակ անշարժ գույքի պետական ռեգիստրի էլեկտրոնային ծառայությունների մատուցման հարթակում տեղադրված առցանց չափագրման գրասենյակի միջոցով չափագրողի կողմից ներկայացված հատակագծերը հաստատվում են համապատասխան համայնքի ղեկավարի էլեկտրոնային թվային ստորագրության միջոցով»: Մինչդեռ, թե՛ ներկայացված նախագծով և, թե՛ գործող կարգով բացահայտված չէ շինությունների դեպքում համապատասխան հատակագծերի հաստատման գործընթացը՝ նկատի ունենալով, որ գործող որոշմամբ հաստատվել է նաև շինության չափագրումը, շինության հատակագծի ձևը և հատակագծին ներկայացվող պայմանները, ինչպես նաև կարգավորումներից բացակայում է մասնավոր անձանց պատկանող համապատասխան հողամասերի կամ շինությունների հատակագծերի տրամադրման, հաստատման կամ մերժման գործընթացը: Ուստի, գտնում ենք, որ բարձրացված հարցերը լրացուցիչ պարզաբանման անհրաժեշտություն ունեն:
	Չի ընդունվել։
   Իրավակիրառ պրակտիկայում համայնքի ղեկավարի կողմից շինության հատակագծի հաստատման պահանջ երբևէ չի առաջացել։
   Միաժամանակ հայտնում ենք, որ, անկախ հողամասի կամ շինության սեփականության իրավունքի սուբյեկտից, բոլոր դեպքերում հողամասի և շինության հատակագծերը էլեկտրոնային թվային ստորագրությամբ ստորագրվում են անհատ ձեռնարկատիրոջ կամ իրավաբանական անձի կողմից (որի աշխատակիցն է հանդիսանում տվյալ չափագրողը), ինչպես նաև՝ որակավորում ունեցող անձի կողմից։
   Ընդ որում, հողամասերի հատակագծերի՝ համայնքի ղեկավարի կողմից հաստատման պահանջը տարածվում է բացառապես նախագծով նախատեսված դեպքերի վրա։


	2. Նախագիծը ներկայացվել է ի կատարումն Տարածքային զարգացման և շրջակա միջավայրի նախարարական կոմիտեի 21.07.2025թ-ի նիստի
N ԿԱ/219-2025 արձանագրության 7.1-ին կետի, համաձայն որի՝ Կադաստրի կոմիտեին առաջարկվել է՝ նախաձեռնել աշխատանքներ՝ համայնքների ղեկավարների կողմից համապատասխան հատակագծերի հաստատման կամ մերժման գործընթացի թվայնացման ուղղությամբ: Մինչդեռ, ներկայացված նախագծով անդրադարձ կատարված չէ հատակագծերի մերժման գործընթացին, ինչը գտնում ենք, որ լրացուցիչ վերանայման և պարզաբանման կարիք ունի:
	Ընդունվել է։
Նախագիծը լրամշակվել է։

	3. Նախագծի հիմնավորման մեջ կապը ռազմավարական փաստաթղթերի հետ կետը վերանայման անհրաժեշտություն ունի՝ հաշվի առնելով Վարչապետի 2021 թվականի նոյեմբերի 26-ի N 02/16.10/40655-2021 հանձնարարականի պահանջները, համաձայն որի՝ «Վարչապետի աշխատակազմ իրավական ակտերի նախագծեր ներկայացնելիս հիմնավորման մեջ կապը ռազմավարական փաստաթղթերի հետ պետք է  լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։ Ընդունել ի գիտություն, որ վերոգրյալ պահանջի չկատարման կամ ոչ պատշաճ կատարման պարագայում նախագիծը վերադարձվելու է լրամշակման»:
	Ընդունվել է։
Հիմնավորումները լրամշակվել են։

	4. Նախագծին կից ներկայացված ամփոփաթերթից պարզ է դառնում, որ նախագիծը համաձայնեցված չէ Երևանի քաղաքապետարանի հետ, ուստի՝ առաջարկում ենք այն համաձայնեցնել նաև վերջինիս հետ:
	Ընդունվել է։
   Երևանի քաղաքապետարանը դիրքորոշումը ներկայացրել է ՀՀ կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգով սահմանված ժամկետների խախտմամբ։ Նշված դիրքորոշումը ներառվել է ամփոփաթերթում։

	5. Հաշվի առնելով, որ նախագիծը միտված է թվայնացման գործընթացի իրականացմանը, առաջարկում ենք քննարկման առարկա դարձնել նախագիծը Տեղեկատվական համակարգերի կառավարման խորհրդի հետ համաձայնեցնելու անհրաժեշտության հարցը:
	Չի ընդունվել։
   Հայտնում ենք, որ համայնքների հետ հատակագծերի հաստատման և համաձայնեցման գործընթացն էլեկտրոնային փաստաթղթաշրջանառության և էլեկտրոնային ստորագրության միջոցով իրականացնելու վերաբերյալ հարցը քննարկվել է Տեղեկատվական համակարգերի կառավարման խորհրդի` 2025 թվականի հոկտեմբերի 25-ին տեղի ունեցած նիստում և ստացել դրական դիրքորոշում։

	7. Երևանի քաղաքապետ
	22.12.2025թ.

	
	N 01/171488-25

	   Ի պատասխան Ձեր՝ 2025 թվականի նոյեմբերի 4-ի թիվ ՍԹ/22595-2025 գրության՝ ներկայացված «Հայաստանի Հանրապետության կառավարության 2025 թվականի հուլիսի 24-ի N 1028-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծով առաջարկվող փոփոխությունների շրջանակներում հստակեցման կարիք ունի Նախագծում նշված «անշարժ գույքի պետական ռեգիստրի էլեկտրոնային ծառայությունների մատուցման հարթակի» և Երևանի քաղաքապետարանի գործող փաստաթղթաշրջանառության էլեկտրոնային համակարգի միջև փոխկապակցության հարցը՝ նկատի ունենալով այն հանգամանքը, որ մինչև Երևանի քաղաքապետի կողմից համապատասխան փաստաթղթի ստորագրումը այն ներկայացվում է նաև աշխատակազմի պատասխանատու մասնագիտական ստորաբաժանումներին, և վերջիններիս դրական դիրքորոշման դեպքում նոր՝ փաստաթուղթը ստորագրվում է Երևանի քաղաքապետի կողմից, հակառակ դեպքում՝ այն վերադարձվում է:
   Նկատի ունենալով վերոգրյալը՝ Նախագծի շրջանակներում կարգավորման կարիք ունի նաև համակարգերի փոխկապակցության հարցը:
	Ընդունվել է ի գիտություն։
   Հայտնում ենք, որ թվային լուծումներն իրականացվելու են համակարգերի փոխգործելիության հիման վրա, որի շրջանակում համայնքին կտրամադրվի հասանելիություն որակավորված անձի կողմից ներկայացված չափագրման փաթեթին։

	   Բացի այդ, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասի կարգավորումները, համաձայն որոնց՝ հավելվածներն առանց տվյալ նորմատիվ իրավական ակտի իրավաբանական ուժ չունեն և նորմատիվ իրավական ակտի համապատասխան մասերը հղում են պարունակում այդ հավելվածներին՝ հայտնում ենք, որ Նախագիծը «Նորմատիվ իրավական ակտերի մասին» օրենքի տեսանկյունից վերանայման կարիք ունի:
	Ընդունվել է։
Նախագծում տեղ գտած վրիպակներն ուղղվել են։

